
（ciep banj 12）
(34) Haeujlaeg doicaenh ciuqfap hingzcwng.

Doicaenh gij gihgou、ciznwngz、gienzhanh、cwngzsi、
cwzyin cwngfuj baenz fapdingh bae, coicaenh
cwngvu fugsaeh hab biucinj、hab gveihfan、bienq
fuengbienh, laebndei aen bingzdaiz doengzcaemh
youq gwnz vangj guh cwngvu fugsaeh daengx guek
caez yungh haenx. Laebndei aen gihci saemjcaz gij
gezcwz hungnaek、gij vwnzgen gveihfan hab mbouj
habfap. Gyarengz saemjcaz gaiq hong laebfap
cwngfuj. Gyalaeg gaijgwz aen dijci hingzcwng
caepfap, laebndei gij dijci gihci gihcwngz gyoebhab
caepfap, laebcaez gij dijci gihci gamduk hingzcwng
caepfap. Laebndei aen cidu dingh gij gihcunj aen
gienz hingzcwng buenqgiet cawqfad ndaw lingjyiz
hingzcwng cawqfad daengj, doidoengh gij biucinj
hingzcwng caepfap ndaej hamj dieg hamzciep.
Laebndei aen cidu hingzcwng cawqfad caeuq
hingzsaeh cawqfad song mbiengj hamzciep.
Laebcaez gij dijci gihci hingzcwng fuklwnh.
Laebndei aen cidu hingzcwng caizgiet. Laebndei aen
dijci cigsoh guenjleix caeuq aen dijci deihfueng
faengaep guenjleix, laebcaez gij gihci aen gihgou
cigsoh guenjleix caeuq deihfueng doxgap boiqhab.
Onjdangq doihaeuj doengh aen yienh vunz noix de
gaijndei gihgou bae. Gyalaeg gaijgwz aen cidu
guenjleix gaihfazgih. Gaijndei gij gezgou baijbouh
swyez danhvei, hawj de lai guh hongsaeh goeng’ik.

(35) Laebcaez gij dijci gihci goengcingq
caepfap dawzfap. Laebcaez gij dijci gihci genhcaz
gihgvanh、gungh’anh gihgvanh、genjcaz gihgvanh、
saemjbuenq gihgvanh、swhfaz hingzcwng gihgvanh
gag dawz faenhhong bonjfaenh, gienzgamcaz、
gienzdamqcaz、 gienzgenjcaz、 gienzsaemjbuenq、
gienzcaephengz dox boiqhab、 dox hanhhaed,
saedbauj hengzguh caepfap dawzfap gak aen hothoh
daj goek daengz byai cungj ndaej mizyauq hanhhaed
gamduk. Gyalaeg gaijgwz gienzsaemjbuenq caeuq
gienzcaephengz doxfaen, laebcaez aen dijci guekgya
guh gij hong caephengz, gyalai hawj bouxnangqsaeh、
genjcaz gihgvanh caeuq vunzlai ndawbiengz daj
gyaeuj daengz byai gamduk yienghsaeh caephengz.
Laebndei aen cidu baujhoh gouqcaeq caepfap
dawzfap, laebndei aen cidu guekgya dienzboiz.
Gyalaeg caeuq gveihfan yiengh hong dawzfap
goenghai, doeksaed caeuq laebndei aen cidu
rapdawz cwzyin dawzfap. Gveihfan bae ndalaeb aen
fazyen cienmonz. Gyalaeg gaijgwz faen gaep guenj、
gyoebgyonj guenj、 dieg wnq guenj gij anq
hingzcwng. Cauhlaeb gij dijci gihci guhdoih
riengjvaiq bae guh hongsaeh gingjcaz, doihaeuj gaiq
hong gaijgwz guenjleix gij gihgou benhci gungh’anh
gihgvanh deihfueng, laebdaeb doihaeuj gaijgwz aen
dijci guenjleix minzhangz gungh’anh gihgvanh
caeuq haijgvanh aen bouhmonz cazgaeb coujswh de.
Gveihfan aen cidu guenjleix doengh boux bang guh
hongsaeh gingjcaz.

Dawzmaenh cungj yinzgenzgvanh cingqdeng,
lai roengzrengz baujcang gaiq hong caepfap dawzfap
mizgven vunzgienz, laebndei aen gihci guhhong dwg
banhsaeh gaxgonq aeu saemjcaz、mwh banhsaeh aeu
gamduk、oksaeh le aeu niujcingq daengj, laebndei
gij cidu nangqdaengz yiengh giengzceih cosih
ndangvunz gienzleih gunghminz caeuq yiengh
giengzceih cosih cazfung、gaeuat、funggiet daengj,
ciuqfap cazbanh yiengh famhcoih leihyungh cizgenz
vih seicingz uengjfap、mbouj habfap gyaeng vunz、
yungh hingz bik nyinh daengj. Doihaeuj gij anq
hingzsaeh miz lizswh buekhoh caez. Laebhwnj aen
cidu funglouz gij geiqloeg famhcoih mbaeu de.

(36) Laebndei aen gihci doihaeuj hwnqguh aen

biengz fapceih. Laebcaez aen dijhi yiengh faplwd
fugsaeh caezcaemh cw doh hawsingz lajmbanj,
gyalaeg gaijgwz aen cidu lizswh、 aen dijci
gunghcwng、aen cidu bingzbuenq、aen cidu diuzgaij、
aen dijci guenjleix gij gamqdingh dawzfap. Gaijndei
gij hong cienzgangj sonrox fapceih, laebndei aen
gihci aeu saedguh daeuj dazyinx fazyoz yenyau son
vunz ganq vunz. Gyarengz caeuq gaijndei gij hong
baujhoh gienzik bouxcaengzhung, gyarengz yawh-
fuengz caeuq ceihleix bouxcaengzhung famhcoih,
ceiqdingh gij gvidingh cienmonz son vunz gaijndei.

(37)Gyarengz laebguh yiengh fapceih nangq-
daengz guekrog. Laebhwnj aen gihci guh hongsaeh
doengzcaemh doicaenh gij laebfap、 caepfap、
dawzfap、soujfap caeuq yiengh fugsaeh faplwd、
gungganq vunzcaiz fapceih nangqdaengz guekrog
haenx. Laebndei gij dijhi faplwd fapgvi caeuq gij
dijhi saedhengz fapceih nangqdaengz guekrog,
gyalaeg caeuq guek wnq doxgap caepfap dawzfap.
Laebndei gij cidu dawzfap saemjbuenq gvendaengz
youq ndaw gvanhaeh faplwd minzsaeh nangqdaengz
guekrog bouxnangqsaeh ciuqfap iekdingh guenjat、
genjaeu gij faplwd habyungh rog guek daengj.
Laebcaez aen cidu bingzbuenq caeuq diuzgaij
saehseng’ eiq gozci, gungganq aen gihgou
bingzbuenq、aen lizswh swvusoj maenhndei youq
gwnz seiqgyaiq ndaej baiz youq gonq de. Lailai
caeuqfaenh ceiqdingh gozci gveihcwz.

Cib、Gyalaeg Gaijgwz Aen Dijci
Gihci Vwnzva

Gij yendaiva yiengh Cungguek dwg yiengh
yendaiva vuzciz vwnzmingz caeuq cingsaenz
vwnzmingz doxha. Itdingh aeu lai gagsaenq vwnzva
bonjfaenh, hwngfat yiengh vwnzva senhcin sevei
cujyi, hwngcienz yiengh vwnzva gwzming, cienzciep
yiengh conzdungj vwnzva maenhndei Cunghvaz,
gyavaiq hab’wngq yiengh hingzseiq moq saenqsik
gisuz hwngfat riengjvaiq, gungganq guhbaenz
aendoih vunzcaiz vwnzva maenhndei lailai daihdaih,
gik ok gij rengzhoengh cauhguh cauhmoq vwnzva
daengx aen minzcuz raeuz.

(38) Laebndei aen cidu rapdawz gij cwzyin gaiq
hong yisiz hingzdai. Laebcaez aen gunghcoz dijhi
yungh gij lijlun cauhmoq aen Dangj daeuj gyaak
daengx Dangj、 son’ gyauq yinzminz、 dazyinx
saedguh, laebndei aen cidu dangjveij (dangjcuj)
lijlun yozsiz cunghsinhcuj bae hagsib, laebndei aen
dijhi guh hong swhsiengj cwngci. Cauhmoq aen
gunghcwngz yenzgiu caeuq laebndei gij lijlun
Majgwzswh Cujyi, hengzguh aen gunghcwngz
cauhmoq cezyoz sevei gohyoz, cauhlaeb aen dijhi
miz gij cihsiz cezyoz sevei gohyoz Cungguek
bonjfaenh. Laebndei aen cidu sinhvwnz fazyenzyinz.
Cauhlaeb aen gihci guhhong caeuq aen dijhi
bingzgyaq hab’ wngq cenzmeizdij swnghcanj
cienzboq, doihaeuj doengh aen meizdij gaemgoek de
guh baenzroix bengwz. Laebndei aen gihci dazyinx
baklinx caeuq aen gihci doxgap wngqdoiq yiengh-
saeh baklinx.

Doidoengh gij hongsaeh son’gyauq lijsiengj
saenqniemh baenz cidu baenz ciengzseiz guh.
Laebndei gij cidu gihci gungganq caeuq hengzguh
aen hwzsinh gyacizgvanh sevei cujyi. Gaijndei aen
gihci cauhmoq gaiq hong gungganq vwnzmingz、
saedguh vwnzmingz、cauhlaeb vwnzmingz. Guh aen
gunghcwngz youq lajmbanj laeb fungheiq vwnz-
mingz. Gaijndei aen gihci haenhgangj hagsib doengh
boux yinghyungz mozfan, cauhmoq aen gihci cujciz
yienghsaeh sonrox aigoz cujyi caeuq gak loih

cawjdaez hozdung vunzlai caeuqfaenh haenx,
doidoengh daengx biengz gingqcungh yinghyungz、
siengjniemh senhlez、ceng guh bouxmaenh. Cauh-
laeb aen dijhi cienzciep gij conzdungj meijdwz
Cunghvaz, laebcaez gij dijci gihci hwnqguh sevei
gunghdwz、 cizyez daudwz、 gyahdingz meijdwz、
goyinz binjdwz, laebcaez aen gihci ciengzgeiz
mizyungh coi vunz lauxsaed soujsaenq, son’gyauq
dazyinx daengx biengz gagrox ciuqsouj faplwd、
ciuqsouj gvigawj vunzlai caeuq fungsug ndei,
laemxsim fanjdoiq doengh gij yienghsaeh cienz-
ngaenz daih’it、youqlag daih’it、bonjfaenh daih’it
caeuq mbouj nyinh lizsij. Guhbaenz aen gihci faen
gyoengq、dawzcinj youq gwnz vangj son’gyauq
swhsiengj daudwz. Laebhwnj laebcaez aen gihci
doxgap ceihleix gij vwndiz haenqrem ndaw lingjyiz
daudwz, laebndei aen gihci ciengzgeiz mizyauq

“baetcawz doxgaiq coujndauq, dwkceih mbouj
habfap okbanj”.

(39) Gaijndei aen gihci gunghawj yiengh
fugsaeh vwnzva caeuq gij canjbinj vwnzva. Laebndei
aen dijhi yiengh fugsaeh vwnzva vunzlai caezcaemh,
laebhwnj aen gihci cigsoh soengq vwnzva swhyenz
ndei daengz gihcwngz, laebcaez aen gihci hawj
goengrengz ndawbiengz caeuqfaenh yiengh fugsaeh
vwnzva vunzlai caezcaemh, doihaeuj gaijgwz
faenlaeb gij gienzgaemmiz caeuq gij gienzsawjyungh
doengh gij sezsih vwnzva vunzlai caezcaemh.
Gyalaeg gaijgwz gij swhbwnj guekmiz caeuq gij
giyez guekmiz ndaw lingjyiz vwnzva, faenloih
doihaeuj vwnzva swyez danhvei gyalaeg baihndaw
gaijgwz, laebndei aen gihci guhndei guhhoengh
vwnzyi yendonz.

Dawzmaenh aen yinxyiengq hopheux yinzminz
bae cauhguh cozbinj, dawzmaenh ok cwngzgoj caeuq
ok vunzcaiz dox giethab、ca cozbinj caeuq ca
vanzging dox ronzdoeng, gaijndei aen gihci guh gij
hong fugsaeh、dazyinx、cujciz cauhguh swnghcanj
vwnzyi cozbinj. Laebcaez aen dijhi vwnzva canjnieb
caeuq aen dijhi vwnzva hawciengz, laebndei gij
cwngcwz vwnzva ginghci. Damqra aen gihci ndaej
hawj vwnzva caeuq gohgi yungzhab ndei, gyavaiq
hwngfat gij vwnzva yezdai yienghmoq. Gyalaeg
gaijgwz aen cidu bwh’anq gij hingzcwng saemjbae
ndaw lingjyiz vwnzva, lai roengzrengz youq mwh
banhsaeh gamguenj caeuq youq saehlaeng
gamguenj. Gyalaeg gyoebhab ceihleix aen lingjyiz
vwnzva yizloz.

Laebhwnj aen gihgou hezdiuz gij hongsaeh
baujhoh cienzciep vwnzva yizcanj, laebhwnj aen
cidu dukcaz vwnzva yizcanj baujhoh, doidoengh
baenzroix bae baujhoh caeuq caezcaemh gamguenj
vwnzva yizcanj. Cauhlaeb aen dijhi maigeiq
Cunghvaz vwnzmingz. Laebcaez gij dijci gihci hawj
vwnzva caeuq lijyouz haeujlaeg yungzhab hwngfat.
Laebndei aen dijhi fugsaeh vunzlai bouxboux
lienhndang, gaijgwz laebndei aen dijci guenjleix
yiengh dijyuz doxdax caeuq aen gihci yinhhengz de.

(40) Laebcaez aen dijhi gyoebhab ceihleix
vangjloz. Gyalaeg gaijgwz aen dijci guenjleix
vangjloz, cingjhab gij ciznwngz dajcauh neiyungz
ndei gwnz vangj caeuq guenjleix vangjloz, doihaeuj
sinhvwnz senhconz caeuq baklinx gwnz vangj itcaez
guenjleix. Laebndei aen gihci hwngfat caeuq
guenjleix yiengh yinzgungh cinwngz ndaej ok
gijyiengh haenx. Lai roengzrengz laeb fap daeuj
guenj aen hoenggan vangjloz, laebcaez aen gihci
ciengzgeiz mizyungh ceihleix vangjloz swnghdai,
laebcaez aen dijhi guh gij hong youq aen hoenggan
vangjloz baujhoh bouxcaengzhung.

